
  
  

नीति आयोग के 10 वर्ष
1 जनवरी 2025 को, नीति आयोग (राष्ट्रीय भारत परिवर्तन संस्थान) अपनी स्थापना के एक दशक पूरे कर लेगा, जो 1 जनवरी 2015 को स्थापित हुआ
था। इसने गतिशील, बाज़ार-संचालित अर्थव्यवस्था की आवश्यकताओं के अनुरूप योजना आयोग का स्थान लिया है।

नीति आयोग केंद्रीय मंत्रिमंडल के प्रस्ताव के माध्यम से बनाया गया एक सलाहकार निकाय है (अर्थात न तो संवैधानिक और न ही वैधानिक
निकाय )।

प्रमुख उपलब्धियाँ और योगदान: 

वित्तीय आवंटन से हटकर नीति परामर्श पर ध्यान केंद्रित किया गया, जिससे विकेंद्रीकृत शासन को बढ़ावा मिला।
SDG इंडिया इंडेक्स और समग्र जल प्रबंधन सूचकांक जैसे डेटा-संचालित सूचकांकों के माध्यम से प्रतिस्पर्द्धी और सहकारी संघवाद को
मज़बूत किया गया।
शासन और नीति कार्यान्वयन में सुधार के लिये राज्य परिवर्तन संस्थान (SIT) की स्थापना में राज्यों की सहायता की।
आकांक्षी ब्लॉक कार्यक्रम (2023) में प्रमुख सरकारी योजनाओं की 100% कवरेज प्राप्त करने के लिये 500 अविकसित ब्लॉकों पर ध्यान
केंद्रित किया गया।
अटल नवाचार मिशन (AIM) ने नवाचार और उद्यमिता को बढ़ावा देने के लिये अटल टिंकरिंग लैब्स और इनक्यूबेशन केंद्रों जैसी पहलों के
माध्यम से एक करोड़ से अधिक छात्रों को प्रशिक्षित किया और नवाचार पारिस्थितिकी तंत्र को क्षेत्रीय भाषाओं तक विस्तारित किया
तथा जनजातीय और पहाड़ी क्षेत्रों पर ध्यान केंद्रित किया।
ई-मोबिलिटी, ग्रीन हाइड्रोजन और उत्पादन-आधारित प्रोत्साहन (PLI) योजना जैसी संकल्पित पहल।

